
MALAKALI SPORTCHILARNING 
KOMMUNIKATIV 

QOBILIYATLARINI 
TAKOMILLASHTIRISHDA 

SOTSIOLINGVISTIK 
YONDASHUV 

(GANDBOLCHILAR MISOLIDA)
G. A. Valiyeva

Oʻzbekiston davlat sport akademiyasi huzuridagi
Jismoniy tarbiya va sport boʻyicha mutaxassislarni qayta tayyorlash

va malakasini oshirish instituti tayanch doktoranti

Annotatsiya: Ushbu maqolada malakali gandbolchilarning kommunikativ qobiliyatlarini rivojlantirishda sotsiolingvistik 
yondashuvning ahamiyati hamda uning psixologik xususiyatlari tahlil qilinadi. Gandbol o‘yinining yuqori tezkorligi, taktik 
qarorlarning qisqa vaqt ichida qabul qilinishi va sport jarayonidagi yuqori darajadagi jismoniy kontakt sportchilardan 
verbal va noverbal muloqot vositalarini mukammal egallashni talab etadi. Tadqiqotda xalqaro sport maydonlarida yuzaga 
keladigan madaniyatlararo muloqot muammolari hamda til to‘siqlarining sportchi psixologiyasiga ta’siri o‘rganilgan. Shu
ningdek, gandbolchilarning sotsiolingvistik kompetensiyasini rivojlantirish orqali jamoaviy hamjihatlikni mustahkamlash, 
o‘zaro tushunishni oshirish va stressni samarali boshqarishga qaratilgan amaliy tavsiyalar ishlab chiqilgan.

Kalit so‘zlar: sotsiolingvistik kompetensiya, gandbol, jamoaviy muloqot, noverbal kommunikatsiya, madaniyatlararo 
muloqot, psixologik to‘siqlar.
Abstract: This article examines the significance and psychological aspects of the sociolinguistic approach in improving 
the communicative abilities of qualified handball players. The high speed of the game, the need for rapid tactical deci-
sion-making, and the high level of physical contact require athletes to effectively master both verbal and non-verbal 
means of communication. The study analyzes the problems of intercultural communication in international sports arenas 
and the impact of language barriers on athletes’ psychological state. In addition, practical recommendations are proposed 
for strengthening team cohesion, improving mutual understanding, and managing stress through the development of 
sociolinguistic competence among handball players.

Key words: sociolinguistic competence, handball, team communication, non-verbal communication, intercultural com-
munication, psychological barriers.
Аннотация: В данной статье рассматриваются значение и психологические особенности социолингвистического 
подхода в совершенствовании коммуникативных способностей квалифицированных гандболистов. Высокая дина-
мичность игры в гандбол, принятие тактических решений в течение короткого времени и значительный уровень 
физического контакта требуют от спортсменов эффективного владения вербальными и невербальными сред-
ствами коммуникatsiи. В исследовании анализируются проблемы межкультурного общения на международных 
спортивных аренах, а также влияние языковых барьеров на психологическое состояние спортсменов. Кроме того, 
разработаны практические рекомендatsiи по повышению командной сплоченности, улучшению взаимопонимания 
и управлению стрессом посредством развития социолингвистической компетенции гандболистов.

Ключевые слова: социолингвистическая компетенция, гандбол, командная коммуникatsiя, невербальная комму-
никatsiя, межкультурное общение, психологические барьеры.

KIRISH
Bugungi globallashuv davrida xalqaro maydonlarda yurtimiz sharafini himoya qilayotgan malakali sport-

chilar nafaqat raqib bilan, balki turli tillarda soʻzlashuvchi hakamlar, xorijlik jamoadoshlar, murabbiylar va 
muxlislar bilan ham doimiy muloqotda boʻlishadi. Bu esa ulardan yuqori darajadagi sotsiolingvistik kompeten-
siyani talab etadi.

jismoniy toʻqnashuvlar bilan boshqa sport turlaridan ajralib turadi. Maydondagi shovqin, raqobat bosimi va vaqt 
tigʻizligi sharoitida gandbolchilar muloqot uchun murakkab jumlalardan emas, balki qisqa, aniq verbal kodlar, 
professional jargonlar hamda noverbal vositalardan foydalanishga majbur boʻladilar. Aynan shu ijtimoiy sport 
muhitida til va nutqning qanday qilib qoʻllanilishi sotsiolingvistik yondashuvning asosini tashkil qiladi.

Muloqot jarayonidagi kamchiliklar sportchida jiddiy psixologik toʻsiqlarni keltirib chiqaradi. Xalqaro arenada 
lisoniy yoki madaniy toʻsiqlarga duch kelgan malakali sportchida oʻziga ishonchsizlik, ortiqcha asabiylashish 
va kognitiv chalgʻish holatlari kuzatiladi. Xususan, hakamning qarorini toʻgʻri tushunmaslik yoki unga oʻz fikrini 
adekvat tarzda yetkaza olmaslik jamoaning emotsional fonga salbiy taʼsir koʻrsatib, oʻyin taktikasining buzi
lishiga olib kelishi mumkin. 

MAVZUGA OID ADABIYOTLAR SHARHI
Zamonaviy sport faoliyatida muloqot muammosi, sportchilarning emotsional barqarorligi va jamoaviy bir

damlik masalalari turli rakurslarda oʻrganilgan. Sport psixologiyasi namoyandalari Y.L. Xanin[5] va R. Martens[3] 
oʻz asarlarida stressni boshqarish hamda musobaqa oldi holatining muloqot sifatiga taʼsirini tahlil qilishgan. 
Ularning xulosasiga koʻra, optimal emotsional holatgina adekvat muloqotni taʼminlaydi. Shu bilan birga, 
P. Sullivan va D.L. Feltz [7] kabi xorijiy olimlar jamoaviy birdamlik samarali axborot almashinuviga bogʻliqligini 
isbotlab, jamoa ichidagi muloqotni oʻlchash uchun SECTS (Scale for effective communication in team sports) 
metodikasini ishlab chiqishgan.

Sotsiolingvistika va sport diskursi yoʻnalishida E.G. Zilberg [1] kabi tadqiqotchilar tomonidan sport leksikasi, 
professional jargonlar hamda sport maydonidagi muloqotning lisoniy oʻziga xosliklari oʻrganilgan. Xalqaro muso-
baqalarda xorijiy tillarda muloqot qilishdagi kognitiv toʻsiqlar va xavotirni oʻrganishda E. Horvitz  [6] tomonidan 
yaratilgan FLCAS (Foreign language classroom anxiety scale) konsepti dunyo miqyosida keng qoʻllaniladi. 
Oʻzbekistonlik olimлар F.A. Kerimov [2], R.S. Salamov  [4] tomonidan sportchilarni tayyorlashning psixologik-
pedagogik jihatlari tizimli oʻrganilgan boʻlsada, lisoniy muloqotdagi stress masalasi ochiq qoldirilgan.

Mavjud adabiyotlar tahlili shuni koʻrsatadiki, oʻta tezkor qaror qabul qilishni talab etuvchi gandbol sportida 
malakali oʻyinchilarning sotsiolingvistik kompetensiyasi ularning emotsional holati hamda stressni boshqari
shiga qanday taʼsir etishi maxsus oʻrganilmagan.

TADQIQOT METODOLOGIYA
Muammoni qamrovli oʻrganish uchun izlanishda aralash metod (anketa, intervyu) dizaynidan foydalanildi. 

Bu usul tadqiqotning miqdoriy va sifat natijalarini oʻzaro toʻldirish va muammoning psixologik ildizlarini chuqurroq 
ochib berish imkonini beradi. Tadqiqotga maqsadli tanlov asosida jami 29 nafar malakali gandbolchi jalb etildi. 
Ishtirokchilarning yosh toifasi 15-20 yoshni tashkil etib, ushbu davr oʻsmirlikdan kattalar sportiga oʻtish bosqichi 
boʻlganligi sababli, emotsional-irodaviy sifatlar va kommunikativ qobiliyatlar faol shakllanadigan davr hisobla-
nadi. Respondentlarning barchasi Respublika va xalqaro miqyosdagi musobaqalarda ishtirok etish tajribasiga 
ega. Intervyu uchun tanlanma ichidan jamoa yetakchilari va sardorlaridan iborat 5 nafar sportchi ajratib olindi.

Dastlabki bosqichda barcha 29 nafar sportchidan oʻquv-mashgʻulot yigʻinlari vaqtida anonim anketa olindi. 
Anketa P. Sullivan va D.L. Feltzning SECTS xalqaro metodikasi [7] hamda E. Horvitzning FLCAS shkalalariga [6] 
asoslangan holda Oʻzbekiston gandbolchilar faoliyati va sport kontekstiga moslashtirilgan soʻrovnomadir. 
Olingan maʼlumotlar tahlil qilingach, ikkinchi bosqichda 5 nafar yetakchi sportchi bilan emotsional kechinmalar 
va madaniyatlararo muloqotdagi stress omillarini chuqurroq oʻrganish uchun intervyu oʻtkazildi.

TAHLIL VA NATIJALAR
Olingan maʼlumotlar sportchilarning sotsiolingvistik kompetensiyasi ularning psixologik holatiga bevo-

sita taʼsir koʻrsatishini tasdiqladi. Dastlabki bosqichda oʻtkazilgan anketa soʻrovnomasi natijalariga koʻra 
oʻyinning qizgʻin vaqtida murakkab gaplardan koʻra, qisqa kodli soʻzlar va ishoralar samaraliroq degan fikrga 
83% (24 nafar) respondent toʻliq qoʻshilgan. Xalqaro musobaqalarda xorijlik hakamlarning qarorini tushun-
maslik ishonchsizlik va tushkunlik chaqirishini 76% (22 nafar) sportchi ta’kidlagan. Maydonda jamoadoshining 
ishorasini notoʻgʻri tushunish asabiylashish va diqqatni yoʻqotishga olib kelishini respondentlarning 69% (20 
nafar) tasdiqladi. Jamoa ichidagi ijobiy sotsiolingvistik muhit sportchining charchogʻini yengishda eng yuqori 
90% koʻrsatkichni qayd etdi (26 nafar). Taktik xatolar muhokamasida asabiylashmasdan, erkin muloqot qila 
olish darajasi nisbatan past koʻrsatkichni 52% (15 nafar) tashkil qildi.

Malakali gandbolchilarning psixologik holatiga sotsiolingvistik omillarning taʼsir koʻrsatkichlari (n=29).

Diagrammadan koʻrinib turibdiki, gandbolchilar uchun eng yuqori ijobiy koʻrsatkich motivatsiya (90%) va 
noverbal ishoralar (83%) hisoblanadi. Bu esa dinamik oʻyinda qisqa kodli muloqotning naqadar muhimligini 
koʻrsatadi. Muammoli nuqtalardan biri esa lisoniy stress (76%) boʻlib, bu sportchilarning xalqaro maydondagi til 
to‘sigʻi bilan bogʻliq psixologik bosimini tasdiqlaydi.

Anketa natijalarini chuqurroq oʻrganish maqsadida oʻtkazilgan intervyu jarayonida muhim psixologik 
detallar aniqlandi. Ekstremal vaziyatlardagi muloqot haqida sportchilardan biri shunday taʼkidladi: “Zalda 
muxlislar shovqini baland boʻlganda ovozimiz umuman eshitilmaydi. Shunday paytda biz faqat koʻz qarashlar 
va yuz ifodalari orqali navbatdagi kombinatsiyani qanday boshlashni kelishib olamiz. Agar oʻyinchi bu ishoramni 
tushunmasa, hujum buziladi va mening asabiyligim oshib ketadi.”

Lisoniy toʻsiqning stressga taʼsiri boʻyicha berilgan savolga sardorlardan birining javobi kognitiv chalgʻish 
muammosini yaqqol ochib berdi:

“Xorijlik hakamga qoida buzilmaganini tushuntirmoqchi boʻlaman, lekin ingliz tilida kerakli sport terminlarini 
topa olmasam, ich-ichimdan qattiq siqilaman. Oʻzimni ojiz sezaman va bu oʻyinimga taʼsir qiladi. 

Olingan maʼlumotlar shuni isbotlaydiki, sotsiolingvistik kompetensiyaning yetishmasligi malakali gandbol-
chilarda toʻgʻridan-toʻgʻri emotsional beqarorlikni keltirib chiqaradi. Oʻsmir sportchilarda musobaqa davridagi 
stress faqatgina jismoniy charchoq bilan emas, balki kommunikativ toʻsiqlar bilan ham uzviy bogʻliqligini koʻr-
satdi. Xalqaro maydonlarda chet tilini bilmaslik sportchida nafaqat axborot yetishmovchiligini, balki chuqur psi
xologik ishonchsizlikni paydo qiladi, bu esa tezkor fikrlash va qaror qabul qilish jarayonlarini sekinlashtiradi.

XULOSA VA TAKLIFLAR
Xulosa qilib aytganda malakali gandbolchilarning sotsiolingvistik kompetensiyasi shunchaki tillarni bilish 

emas, balki ekstremal psixologik sharoitlarda tezkor, aniq va jamoaviy tushunarli boʻlgan muloqotni yoʻlga 
qoʻyish mexanizmidir. Muloqot madaniyatini toʻgʻri shakllantirish sportchilarning emotsional barqarorligini 
taʼminlashning asosiy kaliti hisoblanadi.

Tadqiqot natijalariga asoslanib, quyidagilar tavsiya etiladi:

1.	 Oʻquv-mashgʻulot yigʻinlarida sportchilarning madaniyatlararo muloqot boʻyicha bazaviy sotsiolingvistik 
bilimlarini, xususan, sport sohasidagi ingliz tili terminologiyasini oshirishga qaratilgan treninglar tashkil 
etish;

2.	 Katta shovqin va stressli vaziyatlarni sunʼiy ravishda modellashtirgan holda, noverbal muloqot vositala
ridan foydalanish mashqlarini koʻpaytirish;

3.	 Yosh sportchilarda lisoniy toʻsiqlar oldidagi psixologik qoʻrquvni yengish uchun murabbiylar va sport psixo
loglari hamkorligida jamoaviy rolli oʻyinlar oʻtkazish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

